
КОМИ РЕСПУБЛИКАСА ЮРАЛЫСЬЛÖН ИНДÖД

 Коми Республикаса государственнöй чинын уджавны кöсйысь гражданаöн да Коми Республикаса государственнöй чинын уджалысь йöзöн сетöм юöръяслысь збыльлун да тырвыйöлун,  Коми Республикаса государственнöй чинын уджалысь йöзöн дзескöдöмъясö кутчысьöм видлалöм йылысь 

«Россия Федерацияса государственнöй чинын уджавны кöсйысь гражданаöн да Россия Федерацияса государственнöй чинын уджалысь йöзöн сетöм юöръяслысь збыльлун да тырвыйöлун,  Россия Федерацияса государственнöй чинын уджалысь йöзöн дзескöдöмъясö кутчысьöм видлалöм йылысь» Россия Федерацияса Президентлöн 2009 во кöч тöлысь 21 лунся 1066 №-а Индöд серти, «Коми Республикаса государственнöй чинын уджавны кöсйысь гражданаöн да Коми Республикаса государственнöй чинын уджалысь йöзöн чöжöс йылысь, эмбур да эмбур сяма обязательствояс йылысь юöр сетöм йылысь да индöм юöрсö Коми Республикаса государственнöй органъяслöн официальнöй сайтъясын йöзöдöм йылысь» Коми Республикаса Оланпас серти шуа:

1. Вынсьöдны  Коми Республикаса государственнöй чинын уджавны кöсйысь гражданаöн да Коми Республикаса государственнöй чинын уджалысь йöзöн сетöм юöръяслысь збыльлун да тырвыйöлун,  Коми Республикаса государственнöй чинын уджалысь йöзöн дзескöдöмъясö кутчысьöм видлалöм йылысь положение содтöд серти.

2. Коми Республикаса государственнöй власьт органъяслöн, Коми Республикаса государственнöй органъяслöн юрнуöдысьяслы примитны тайö Индöдöн вынсьöдöм тайö Положение збыльмöдан мераяс.

3. Коррупциялы паныд удж нуöдысь Коми Республикаса Юралысь бердын Сöветлöн президиумлы сетны Коми Республикаса государственнöй чинын уджалысь йöзлы чина оласног дорö корöмъясö кутчысьöм да интересъяс серти конфликтысь öлöдöм кузя комиссиялысь могъяс.

4. Тайö Индöдыс вынсялö сiйöс официальнöя йöзöдан лунсянь 10 лун бöрын.

Коми Республикаса Юралысь                                                 В.Гайзер

Сыктывкар

2010 вося тöвшöр тöлысь 20 лун

14 №
ВЫНСЬöДöМА

Коми Республикаса Юралысьлöн

2010 во тöвшöр тöлысь 20 лунся 14 №-а Индöдöн

(содтöд) 

Коми Республикаса государственнöй чинын уджавны кöсйысь гражданаöн да Коми Республикаса государственнöй чинын уджалысь йöзöн сетöм юöръяслысь збыльлун да тырвыйöлун,  Коми Республикаса государственнöй чинын уджалысь йöзöн дзескöдöмъясö кутчысьöм видлалöм йылысь 

ПОЛОЖЕНИЕ

1. Тайö Положениеыс урчитö прöверка нуöдан пöрадок:

а) чöжöс йылысь, эмбур да эмбур сяма обязательствояс йылысь юöръяслысь збыльлун да тырвыйöлун:

Коми Республикаса государственнöй чинын уджавны кöсйысь гражданалы — Коми Республикаса государственнöй чин серти уджмогъяс сетöм (индöм, чинö бöрйöм) дырйи;

 Коми Республикаса государственнöй чинын уджалысь йöзлы — быд во, отчётнöй во бöрся мунысь косму тöлысь 30 лунысь оз сёрджык;

б) Коми Республикаса государственнöй чинö индiгöн гражданаöн сетöм юöръяслысь збыльлун да тырвыйöлун Коми Республикаса нормативнöй правовöй актъяс серти (водзö — Коми Республикаса нормативнöй правовöй актъяс серти гражданаöн юöръяс сетöм);

в) интересъяс серти конфликтысь öлöдöм да сiйöс ладмöдöм йылысь дзескöдöмъясö да запретъясö, корöмъясö Коми Республикаса государственнöй чинын уджалысь йöзöн кутчысьöм да наöн законодательствоöн урчитöм чина могъяс олöмö пöртöм (водзö — урчитöм дзескöдöмъяс).

2. Чöжöс йылысь, эмбур да эмбур сяма обязательствояс йылысь юöръяслысь збыльлун да тырвыйöлун видлалöны:

а) Коми Республикаса Юралысьöс Медводдза вежысь, Коми Республикаса Юралысьöс вежысь, Коми Республикаса Юралысьлöн да Коми Республикаса Правительстволöн Администрацияса Юрнуöдысь чинын уджавны кöсйысь йöзлысь, а сiдзжö пасйöм Коми Республикаса государственнöй чинъясын уджалысь йöзлысь Коми Республикаса Юралысьлöн решение серти  Коми Республикаса Юралысьлöн да Коми Республикаса Правительстволöн Администрацияса кадръяс службаöн;

б) Россия Федерацияса Президент бердын  Коми Республикаöс пыр петкöдлысь, Россия Федерацияса Рытыв-Войвыв регионын Коми Республикаöс петкöдлысь,  Коми Республикаса государственнöй гражданскöй службаöн веськöдланiнса начальник чинын уджавны кöсйысь йöзлысь, а сiдзжö пасйöм Коми Республикаса государственнöй чинъясын уджалысь йöзлысь Коми Республикаса Юралысьлöн да Коми Республикаса Правительстволöн Администрацияса Юрнуöдысьлöн решение серти  Коми Республикаса Юралысьлöн да Коми Республикаса Правительстволöн Администрацияса кадръяс службаöн;

в) Коми Республикаса олöмö пöртысь власьт органъяслöн юрнуöдысьяслöн чинъясын уджалысь йöзлысь Коми Республикаса Юралысьлöн да Коми Республикаса Правительстволöн Администрацияса Юрнуöдысьлöн решение серти  Коми Республикаса Юралысьлöн да Коми Республикаса Правительстволöн Администрацияса кадръяс службаöн;

г) Коми Республикаса олöмö пöртысь власьт органъяслöн юрнуöдысьяслöн чинъясын уджавны кöсйысь йöзлысь Коми Республикаса государственнöй гражданскöй службаöн веськöдланiнса начальниклöн решение серти  Коми Республикаса государственнöй гражданскöй службаöн веськöдланiнлöн кадръяс службаöн;

д) профессиональнöя пыр уджалысь Коми Республикалöн Государственнöй Сöветса депутатъяслысь Коми Республикаса Государственнöй Сöветлöн Аппаратса Юрнуöдысьлöн решение серти Коми Республикаса Государственнöй Сöветлöн Аппаратса кадръяс службаöн;

е) Коми Республикаса мукöд государственнöй чинын уджавны кöсйысь гражданалысь, а сiдзжö Коми Республикаса мукöд государственнöй чинын уджалысь йöзлысь Коми Республикаса государственнöй власьт органлöн, Коми Республикаса государственнöй органлöн юрнуöдысьлöн решение серти, кодi примитö Коми Республикаса тайö государственнöй чинö индöм йылысь решение.

Решениесö примитöны торйöн быд гражданин либö Коми Республикаса государственнöй чинын уджалысь серти да оформитöны гижöдöн.

3. Прöверкалы подувнас лоö гижöдöн оформитöм юöр:

а) гражданинöн либö Коми Республикаса государственнöй  чинын уджалысьöн тайö Положениелöн 1 пунктса «а» да «б» подпунктъяс серти абу стöч либö абу тырвыйö юöръяс сетöм йылысь;

б) Коми Республикаса государственнöй  чинын уджалысьöн урчитöм дзескöдöмъясö кутчысьтöм йылысь.

4. Тайö Положениелöн 3 пунктын урчитöм юöрсö вермöны сетны:

а) право видзысь да вот органъяс;

б) политическöй ютыръяслöн пыр уджалысь веськöдлысь органъяс да оланпас серти пасйöм мукöд ставроссияса общественнöй öтув, кодъяс оз лоны политическöй ютыръясöн;

в) Россия Федерацияса общественнöй палата;

г) Коми Республикаса общественнöй палата.

5. Анонимнöй юöр оз вермы лоны прöверка нуöдöмлы подулöн.

6. Прöверкасö нуöдöны сiйöс нуöдöм йылысь решение примитан лунсянь 60 лунысь оз сёрджык. Торйöн, кор абу колана подув помавны прöверка (сы лыдын, кор колö корны содтöд материалъяс), сэки прöверкалысь кадколастсö вермö нюжöдны 90 лунöдз сiйöс нуöдöм йылысь решение примитысь морт.

7. Прöверка нуöдiгöн прöверка нуöдысь чина морт вермö:

а) сёрнитны гражданинкöд либö Коми Республикаса государственнöй чинын уджалысь морткöд;

б) видлавны гражданинöн либö Коми Республикаса государственнöй чинын уджалысь мортöн сетöм содтöд материалъяс, мыйясöс содтасны прöверкаса материалъяс дорö;

в) корны гражданинсянь либö Коми Республикаса государственнöй чинын уджалысь мортсянь сыöн сетöм материаъяс серти гöгöрвоöдöмъяс;

г) ыстыны урчитöм пöрадок серти запросъяс Россия Федерацияса прокуратура органъясö, мукöд федеральнöй государственнöй органö, Коми Республикаса да Россия Федерацияса мукöд субъектлöн государственнöй органъясö, федеральнöй государственнöй органъяслöн мутасса органъясö, меставывса асвеськöдлан органъясö, предприятиеясö, учреждениеясö, организацияясö да öтйöза öтувъясö (водзö — государственнöй органъяс да организацияяс) татшöм юöръяс йылысь: гражданинлöн либö Коми Республикаса государственнöй чинын уджалысь мортлöн, сылöн гöтырлöн (верöслöн) да тыр арлыдтöм челядьлöн чöжöс йылысь, эмбур да эмбур сяма обязательствояс йылысь; Россия Федерацияса нормативнöй правовöй актъяс серти гражданинöн сетöм юöръяслысь збыльлун да тырвыйöлун йылысь; Коми Республикаса государственнöй чинын уджалысь мортöн  урчитöм дзескöдöмъясö кутчысьöм йылысь;

д) урчитöм пöрадок серти корны справка торъя мортлысь да корны налöн сöгласие серти юöр.

8. Тайö Положениелöн 7 пунктса «г» подпунктöн урчитöм запросын пасйöны:

а) государственнöй органса либö организацияса, кытчö ыстöны запроссö, юрнуöдысьлысь ов, ним, вич;

б) нормативнöй правовöй акт, мый подув вылын ыстöны запроссö;

в) гражданинлысь либö Коми Республикаса государственнöй чинын уджалысь мортлысь, сылöн гöтырлысь (верöслысь) да тыр арлыдтöм челядьлысь ов, ним, вич, чужан кадпас да ин, пасъянiн, оланiн да (либö) меститчанiн, уджалан (служба) чин да ин,   Россия Федерацияса нормативнöй правовöй актъяс серти гражданинлöн чöжöс йылысь, эмбур да эмбур сяма обязательствояс йылысь сетöм юöръяс, мыйлысь прöверитöны збыльлунсö да тырвыйöлунсö, либö Коми Республикаса государственнöй чинын уджалысь мортлысь, код серти эмöсь урчитöм дзескöдöмъясö кутчысьтöм йылысь юöръяс;

г) прöверитысь юöръяслöн сюрöс да мында;

д) корöм юöръяс сетан кадколаст;

е)  запрос дасьтысь государственнöй служащöйлöн ов, инициалъяс да телефон номер;

ж) мукöд колана юöр.

9. Государственнöй органъясса да органиацияясса юрнуöдысьяс, кытчö воис запросыс, котыртöны запрос збыльмöдöм да сетöны корана юöрсö Россия Федерацияса федеральнöй оланпасъяс да  мукöд нормативнöй правовöй акт серти.

10. Прöверка нуöдöм йылысь решение примитысь морт лöсьöдö:

а) гражданинöс либö Коми Республикаса государственнöй чинын уджалысь мортöс сы серти прöверка заводитöм йылысь гижöдöн юöртöм – лöсялана решение примитан лунсянь кык уджалан лунöн;
б) гражданинлöн либö Коми Республикаса государственнöй чинын уджалысь мортлöн шыöдчигöн сыкöд сёрни нуöдöм, кор налы колö юöртны, кутшöм юöръяс тайö Положение серти да кутшöм урчитöм дзескöдöмъяс кутасны прöверитны - гражданинсянь либö Коми Республикаса государственнöй чинын уджалысь мортсянь  шыöдчöм босьтан лунсянь сизим уджалан лунöн, а кор эм подула помка - гражданинкöд либö Коми Республикаса государственнöй чинын уджалысь морткöд сöгласуйтöм кадколастö.

11. Прöверка нуöдöм йылысь решение примитысь морт прöверка помалöм бöрын тöдмöдö гражданинöс либö Коми Республикаса государственнöй чинын уджалысь мортöс прöверкаса бöртасöн государственнöй гусятор йылысь Россия Федерацияса законодательствоö кутчысьöмöн.

12. Гражданин либö Коми Республикаса государственнöй чинын уджалысь морт вермö:

а) сетны гижöда гöгöрвоöдöмъяс: прöверка нуöдiгöн; тайö Положениелöн 10 пунктса «б» подпунктын пасйöм юалöмъяс кузя; прöверкалöн бöртас серти;

б) сетны содтöд материалъяс да сетны сы серти гижöдöн гöгöрвоöдöмъяс;

 в) шыöдчыны прöверка нуöдöм йылысь решение примитысь морт дорö тайö Положениелöн 10 пунктса «б» подпунктын пасйöм юалöмъяс кузя сёрнитöм нуöдöм йылысь ходатайствоöн.

13. Тайö Положениелöн 12 пунктын пасйöм гöгöрвоöдöмъяссö пуктöны прöверкаса материалъяс дорö.

14. Прöверка нуöдысь морт сетö прöверка нуöдöм йылысь примитысь мортлы сылöн бöртасъяс йылысь доклад.

15. Прöверкаса бöртасъяс йылысь юöръяс сiйöс нуöдöм йылысь решение примитысь мортлöн гижöда сöгласуйтöм серти сетö прöверка нуöдысь кадръяс службаса чина морт  гражданинöс либö Коми Республикаса государственнöй чинын уджалысь мортöс, кодъяслы нуöдiсны прöверка,  та йылысь öттшöтш юöртöмкöд право видзан, вот органъяслы, политическöй ютыръяслöн  да политическöй ютыръясö пырттöм  оланпас серти пасйöм мукöд ставроссияса öтйöза öтувлöн пыр вына веськöдлысь органъяслы, Россия Федерацияса общественнöй палаталы, Коми Республикаса общественнöй палаталы, кодъяс сетiсны юöр, мый лоис подулöн прöверка нуöдöмлы персональнöй юöръяс да государственнöй гусятор йылысь Россия Федерацияса законодательствоö кутчысьöмöн.

16. Кор прöверка нуöдiгöн эрдöдöны торкöм либö административнöй право торкалöм йылысь лоöмторъяс, сэки та йылысь материалъяссö сетöны государственнöй органъясö налöн компетенция серти.

17. Кор прöверка нуöдiгöн эрдöдöны лоöмторъяс, мыйяс эскöдöны Коми Республикаса государственнöй чинын уджалысь мортлысь интересъяс серти вензьöмысь öлöдöм да сiйöс ладмöдöм либö урчитöм дзескöдöмъяс йылысь корöмъясö абу кутчысьöм, сэки прöверкаса материалъяс ыстöны Коми Республикаса Юралысь бердын коррупциялы паныд удж нуöдысь Сöветлöн президиумö, кодi пöртö олöмö Коми Республикаса государственнöй чинын уджалысьяслöн чина оласног дорö корöмъясö кутчысьöм да интересъяс серти вензьöм ладмöдöм кузя комиссиялысь могъяс. 

18. Чöжöс йылысь, эмбур да эмбур сяма обязательствояс йылысь справкаяслысь подлинникъяссö пуктöны Коми Республикаса государственнöй чинын уджалысь мортлöн личнöй делöö.

Вудж. Коснырева Е.Г., 10818 пас 

